
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	1. Հայաստանի Հանրապետության ֆինանսների նախարարություն
	09․12․2022թ.

	
	01/8-3/21707-2022

	1․ Հատուկ նշանակության ավտոմեքենաների ձեռքբերման նպատակով 2022 թվականի բյուջետային միջոցերի հաշվին գումար հատկացնելու նպատակով անհրաժեշտ է սահմանված կարգով ներկայացնել ՀՀ կառավարության որոշման նախագիծ՝ ՀՀ կառավարության պահուստային ֆոնդի միջոցների հաշվին պահանջվող գումարը հատկացնելու համար: Այնուամենայնիվ, առաջարկում ենք քննարկել նշված գործարքը մինչև 2022 թվականի բյուջետային տարվա վերջ ավարտին հասցնելու հնարավորությունը: Հակառակ դեպքում, առաջարկում ենք այդ նպատակով գումար հատկացնելու հարցը քննարկման առարկա դարձնել 2023 թվականի բյուջետային տարվա ընթացքում, մասնավորապես հաշվի առնելով, որ «Գնումների մասին» ՀՀ օրենքի 15-րդ հոդվածի 6-րդ մասի համաձայն կնքված պայմանագիրը կլուծվի, եթե այն կնքելու օրվան հաջորդող վեց ամսվա ընթացքում (տվյալ դեպքում՝ մինչև 2023 թվականի հունիսի 5-ը) պայմանագրի կատարման համար ֆինանսական միջոցներ չնախատեսվեն:

2․ Առաջարկում ենք քննարկել հատուկ նշանակության մեքենաները ՀՀ ոստիկանությունից հետ վերցնելու և ՀՀ արդարդատության նախարարությանը հատկացնելու հնարավորության հարցը:

	Ընդունվել է։
[bookmark: _GoBack]Ներկայացվում է ՀՀ կառավարության որոշման նախագիծը՝ ՀՀ կառավարության պահուստային ֆոնդի միջոցների հաշվին պահանջվող գումարը հատկացնելու վերաբերյալ։ Միևնույն ժամանակ, տեղեկացնում ենք, որ գումարն անհրաժեշտ է հատկացնել 2022 թվականին, քանի որ մեքենաները մատակարարվելու են մինչև տարվա վերջ։





Ոստիկանության հետ նախնական քննարկումների արդյունքում որոշվել է, որ քրեակատարողական հիմնարկներից դատապարտյալներին դատավարական գործողությունների կատարման վայրեր փոխադրելու և այդ վայրերում նույն դատապարտյալների պահպանությունն ապահովելու նպատակով ոստիկանությունից  հաստիքային միավորները և ավտոմեքենաները քրեկատարողական ծառայություն չեն տեղափոխվելու։




